
Job 12, 38, 39
Ons leef in moeilike landsomstandighede. 

· Ontwrigtings en agteruitgang.

· Onsekerheid en moedeloosheid.

Op persoonlike vlak beleef ons almal van tyd tot tyd:

· Swaarkry en beproewing

· lyding: pyn in die hart.
Dit laat mens vra: Is God werklik in beheer?

Is dit God wat al hierdie dinge oor sy kinders laat kom?
Ek het in vanoggend se Oggendgroet 'n stukkie oor twee pogings tot 'n antwoord:

1. Die een is deur Adrio König wat sê:  God is nie altyd in beheer nie – hy gaan uoit van die strydmotief – dat God gewikkel is in 'n voortdurende sryd met deie magte van die bose.

2. Die tweede is deur Rabbi Kuschner wat sê:  as God in beheer is, is Hy nie 'n goeie God nie. As Hy 'n goeie God is, is Hy nie altyd in beheer nie.

Wat sê die Bybel?

Kom ons lees uit Job 12:

Job 12:12 “Wysheid kom in die gryse ouderdom en insig na baie jare. 13  By God is wysheid en krag, by Hom is raad en insig. 14  As Hy afbreek, kan niemand opbou nie, as Hy gevange neem, kan niemand vrylaat nie. 15  As Hy die water terughou, verdroog alles, as Hy dit laat losbreek, vernietig dit die aarde. 16  By Hom is daar mag en oorwinning, wie bedrieg en wie bedrieg word, is albei Syne. 17  Hy laat raadgewers van konings kaalvoet loop en maak van regeerders gekke. 18  Hy vernietig die gesag van konings en laat hulle slaweklere dra. 19  Hy laat priesters kaalvoet loop en laat dié wat die mag het, ondergaan. 20  Hy laat die betroubares swyg en verydel die goeie raad van leiers. 21  Hy laat smaad afkom op die koppe van die vernames en Hy neem die mag van sterkes weg. 22  Hy gee lig in donker dieptes, Hy maak donker plekke lig. 23  Hy maak nasies groot en Hy vernietig hulle, Hy laat nasies uitbrei en laat hulle tot niet gaan. 24  Hy ontneem wêreldleiers hulle verstand en laat hulle ronddwaal in ‘n wilde wêreld sonder pad. 25  Hulle tas in die donker rond sonder lig, Hy laat hulle ronddwaal soos dronkmense.
In die Oggendgroet is 'n lysie soortgelyke tekste uit die Bybel.

Gaan lees dit gerus.

U sal sien dat die Bybel oorweldigend duidelik is met die boodskap:

God is in beheer!

Om onder moeilike omstandighede positief te bly, kry mens reg net op een manier:

Weet: God is in beheer! – ten volle!
En vertrou Hom!

Maar weet u wat gebeur so maklik?

Presies wat in Job se lewe ook gebeur het:

Hy het bittere lyding en swaarkry deurgemaak.

En hy het gesê: 

· Ek weet God is in beheer! 

· Ek weet God het die reg om hierdie dinge oor my te laat kom.

· Dit is nie my probleem nie.

My probleem is:

· Ek sien daar geen betekenis in nie.

· Dit maak nie vir my sin nie.

· En as ek net kan weet HOEKOM die Here dit laat gebeur, sal ek rus kry.

Dis asof hy sê:

Here, U het die reg om ditr te laat gebeur in my lewe!

Maar HOEKOM doen u dit? 

U behandel my bietjie onregverdig.

Ek het niks verkeerd gedoen nie – HOEKOM dan al hierdie dinge? 

Kom ons lees dit:
Job 12:1 Toe het Job weer gepraat: 2  “Werklik, julle is die enigste mense wat iets weet! Met julle sterf die wysheid uit! 3  Ek het ook verstand, net soos julle, ek staan nie vir julle terug nie. Wie weet nie al dié dinge nie? 4  “Ek is ‘n grap vir my vriende, en dít iemand wat tot God roep en van Hom antwoord kry. ‘n Regverdige, ‘n vrome wat ‘n grap is! 5  Vir dié wat geen kommer ken nie, pas ongeluk en smaad bymekaar, by dié wat struikel, pas ‘n skop.  6  In die huise van die rowers is daar rus, en dié wat God se toorn verwek, is veilig, dié wat meen dat hulle vir God in hulle mag het. 7  “Miskien moet jy die diere vra om jou te leer, die voëls daarbo om jou te vertel, 8  of praat met die aarde dat dit jou leer en met die visse in die see dat hulle dit vir jou sê. 9  Wie van hulle weet nie almal dat die hand van die Here alles gemaak het nie? 10  Hy het al wat lewe, in sy mag, die asem van elke mens. 11  Moet die oor nie woorde toets soos die verhemelte kos proe nie?

Sy vriende probeer antwoord: 

Doen goed ( ontvang seën

Ontvang smart ( jy dien God nie reg nie - jou sonde is te groot.

Fout: sien die verhouding met God as 'n soort uitruilooreenkoms.

En só wil hulle God se optrede bereken en verklaar.

Maar Job besef: 

Om God te dien, moet ONafhanklik wees van voorspoed en teëspoed.

Verstaan u: 

wanneer ek God dien uit liefde vir Hom, dan sal voorspoed en teëspoed geen verskil maak nie.  

So nie: moet ek ernstig die vraag vra: 

Aanbid ek nie dalk vir God TER WILLE VAN DIE VOORDEEL VIR MYSELF WAT EK DAARUIT KRY? nie.

By Job was dit NIE só nie.

Tog het Job ook 'n fout gemaak:

Hy erken: God besit alle gesag en vrymag om te besluit en te doen soos Hy wil. 

Maar Job het hierdie vrymag van God verkeerd benader 

(net soos baie mense vandag)

Job se fout was: Hy het gesê:  God se raadsbesluite is willekeurig.
Soos wanneer mens 'n sent opgooi en kyk of hy kop of stert val - en daan daarvolgens optree: = willekeurig, sonder enige sin of logika daaragter.

Job het geen sin of logika in God se optrede gesien nie:

Kyk, die Here breek af, en daar word nie opgebou nie.  Hy sluit 'n man as gevangene op en daar word nie oopgemaak nie.  Hy hou die waters terug en hulle verdroog.  Ook laat Hy hulle los en hulle keer die aarde om. (Job 12:14)
Asof Job hierdeur sê: 

So is ook die lyding wat oor my gekom het: 

sinneloos! en bloot willekeurig!
Hoekom anders?

Job geweet:
 Dit is NIE omdat ek gesondig het nie  - hy het deurentyd aan sy onskuld vasgehou: Hy het uitgeroep: Wys my my sonde!   = dis nie die antwoord op sy vraag nie.

en dan beskuldig hy God daarvan dat Hy hom 'n onreg aangedoen het.

Aan die begin het hy gesê: 
“Sonder iets het ek in die wêreld gekom en sonder iets gaan ek daaruit. Die Here het gegee en die Here het geneem. Prys die Naam van die Here.” Job 1:21
Nou begin Job twyfel - vind onreg in God se optrede.

Weet dan dat God my onregverdig behandel het, en met sy net my rondom ingesluit het. Job 19:6
Waarom hierdie verandering?

Job wou rus kry in sy gemoed: 
· Hy is oortuig dat jy onskuldig ly; dat hy onregverdig ly.

· Hy wil sy onskuld bevestig kry;

· Hy wil God oortuig van sy onskuld:

MAAR: God trek Hom terug:

· As sy vriende hom nie wil glo, sal God hom glo - maar as hy na God gaan - dan vind hy as't ware nie vir God nie. 
· God trek Hom terug - en Job sit magteloos. Hy besef: God is te hoog - geen mens kan met God 'n regsgeding aangaan nie. 

· U ken waarskynlik die bitterheid in mens se hart as jy veronreg is en niemand wil dit insien nie.

Dan vra Job na 'n skeidsregter - iemand wat sy saak vir hom kan besleg - 'n Middelaar - wat vir hom by God kan optree.

Job sê ook: En hy (hierdie Middelaar) sal laaste uit die stof opstaan = hierdie Verlosser sal die laaste woord hê.

= voorspelling van Christus.

.....veral hierdie bekende woorde: Maar ek weet, my Verlosser leef.
= nie net voorspelling van Christus nie,

maar ook: Job verraai sy verkeerde gesindheid:

Job wil kennis en insig hê - hy wil agter die skerms sien om te weet: Waarom?   - 
Hy wil 'n Middelaar hê om al sy vrae te antwoord.

Eindelik antwoord God self:
Job 38:1 Toe het die Here vir Job aangespreek uit ‘n stormwind uit: 2  “Wie is dit wat besig is om my bedoelinge te dwarsboom met woorde wat getuig dat hy geen insig het nie? 3  Maak jou reg vir die stryd: Ek sal vra, antwoord jy My.

    4 Waar was jy toe Ek die aarde se fondamente gelê het? Praat as jy die antwoord het. 5  Wie het die aarde afgemeet? Weet jy dit? Wie het ‘n maatlyn oor hom gespan? 6  Waarop is sy voetstukke neergesit? Wie het hom aanmekaargesit 7  daardie oggend toe die sterre saamgesing het en al die hemelinge gejubel het? 8  Wie het die see opgedam toe hy begin uitborrel het? 9  Ek het hom met wolke bedek, hom met donkerte toegemaak. 10  Ek het vir hom perke gestel, hom agter slot en grendel gesit. 11  Ek het gesê: ‘Tot hiertoe mag jy kom, nie verder nie; hier is die grens van jou magtige golwe.’

God antwoord uit 'n storm: 

Storm = God beklemtoon sy ontsagwekkende majesteit

God daag Job uit tot 'n strydgesprek:

Job sit met baie vrae - baie beskuldigings.

Nou gaan God die vrae stel: en Job moet antwoord.

· God begin deur te wys na die skepping - die natuur - na die grootheid daarvan:

· En dan vra Hy: Wie het die alles gemaak?
· Alles wat God vir Job sê , word dan saamgevat in hierdie woorde van God: 
Wil die berisper met die Almagtige twis?
Laat hy wat God teregwys, hierop antwoord.
En nadat die Here met hom gepraat het, het Job sy hand op sy mond geslaan en gesê Ek het te veel gepraat.
Waarom het Job, die geloofsheld - hierdie verandering ondergaan - waarom het hy 'n fout gemaak?

.....hierdie fout wat deur God se antwoord, duidelik aan die lig gekom het (vir Job).

Sy fout was, dat hy die soewereine en vrymagtige beskikking van God in sy lewe, wel aanvaar het, maar verkeerd verstaan het:

hy het nie die volle konsekwensie daarvan verstaan nie.

Kyk wat antwoord Job: 
Hy sit sy hand op sy mond - hy kom tot onsig;

EN:!  wat toe?   - die probleem was opgelos!

U sien: God antwoord vir Job, maar God sê nie wat Job eintlik wil hoor nie:

Wat Job wou hoor is: Waarom ly ek dan terwyl ek onskuldig is?

Maar God antwoord: Wie is jy..... om My optrede te bevraagteken?

Nou moet ons besef (soos Job ook):

· God is heeltemal vrymagtig - Hy kan doen wat Hy wil;

· EN: (dit is die konsekwensie hiervan): God hoef teenoor geen mens verantwoording te doen nie - en Hy doen dit ook nie!

Daarom, sou dit sinneloos wees om, wanneer smarte en ellende oor ons kom, te vra: Waarom doen U dit? Here.

Godsdiens beteken nie dat ons al die kennis en insig kan hê in God se besluite nie.

Godsdiens beteken eerder: 
eerbiedig die absolute vrymag van God en aanbid God as die absolute soewereine, 
en vertrou Hom: Hy weet wat Hy doen – Hy maak nie foute nie.

Dit gebeur dikwels dat mense NIE rus in hulle harte kry nie;

en met allerhande bitterheid en opstandigheid rondloop:

omdat hulle nie werklik die soewereiniteit van God ken en voluit eerbiedig nie.

Daarom moet ons goed weet: 
God is groter as wat ons kan begryp of dink.

Weet u: 
Die oplossing en antwoorde op al ons kwelvrae nie, lê nie in kennis van waarom God op 'n bepaalde manier optree nie.

U sien: 
· God het Job se probleem opgelos;
· ... sonder om enige vrae te beantwoord  -  
· sonder om enige inligting oor die WAAROM van sy optrede, te gee.

Begryp u:

Kom ek stel dit só:

God gee nie bloot 'n oplossing nie, Hy IS die oplossing.

Job vind rus: 
· selfs al het hy geen antwoord op sy waaroms gerkry nie;

· maar hy vind rus: op die punt wat hy al sy waaroms ook aan God oorlaat.

· dit het hy nie voorheen gedoen nie - en dit was sy swakplek:

Daarom kan ons ook nie van God 'n verlaring vra nie - Hy is dit nie aan ons verskuldig nie.

Maar wat ons wel weet: is dat God 'n gevandevolle en liefdevolle God is - en dat God net die beste bedoel met alles wat Hy beskik;

Kyk, die wyer agtergrond waarteen God sy besluite maak, bly vir ons 'n geheim.   
· Ons weet nie waarom God allerhande dinge laat gebeur nie – 
· dis 'n geheimenis – 
· en dit sal so bly.

Ook Christus selfverloëning het vrae gevra waarop hy geen antwoord gekry het nie:  
My God, My God, waarom het U My verlaat?
- geen antwoord nie!

Dikwels: ons sit in pyn en smart:

Onthou dan: die manier waarop ons weer rus in die gemoed kry: is NIE deur kennis van hoekom God sekere dinge beskik nie,

MAAR: wanneer ons al ook ons waaroms aan God oorlaat.
· Daar is 'n antwoord!

· Hy weet wat die antwoord is!

· Solank Hy weet – kan ons tevrede wees – kos dit by Hom...

· ...want ons vertrou Hom mos!
Vind ook daarin jou rus:

Eerbiedig en aanbid God as die God wat doen wat Hy wil - sonder om sy optrede aan ons te verklaar;

maar weet: tog is alles ten beste bedoel:

Want God het dan die wêreld so liefgehad, dat Hy sy eniggebore Seun gegee het.....

Christus is die onomstootbare bewys:

van God se ewige liefde en genade vir ons:

Moet nie hieraan twyfel nie - al verstaan jy dit nie.

Daar is 'n antwoord - God weet wat die antwoord nie - dis nie vir my nodig om dit te weet nie.


************************************

[image: image1.png]



PAGE  
1

